
ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ (ᐃᖃᓇᐃᔭᕐᕕᖓᑦ) 
ᐃᓚᐅᖃᑦᑕᕆᐊᖃᖅᓱᑎᒃ ᐃᓚᒋᔭᐅᒐᒥᒃ ᓄᓇᕗᑦ ᐃᒪᐃᑦ ᐊᑐᖅᑕᐅᓂᖏᓐᓄᑦ ᑲᑎᒪᔨᓄᑦ 
ᕿᒥᕐᕈᐊᖅᑕᐅᓂᖏᓐᓂᒃ ᐊᒡᓃᑰ-ᐄᒍᓪᑯᑦ ᐅᔭᕋᒃᑕᕆᐊᑦ ᓕᒥᑎᑦᑯᖏᓐᓂᒃ (ᐊᒡᓃᑯ-ᐄᒍᓪᑯᑦ) 
ᐆᒃᑐᕈᑎᖏᓐᓂᒃ ᐋᕿᒋᐊᖅᑕᐅᖁᔨᓂᖏᓐᓄᑦ ᒥᐊᑐᐹᖏᒃᑯᑦ ᒍᓗᓯᐅᖅᑏᑦ ᐅᔭᕋᒃᑕᕆᐊᑦ 
ᐃᓕᑕᕆᔭᐅᔾᔪᑎᖃᖅᑐᓂᒃ ‘A’-ᒥᒃ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᒥᓂᒃ 
ᐊᑐᕐᓂᖅᓴᐅᔪᓐᓇᖅᓯᒪᓪᓗᑎᒃ ᑕᕆᐅᖏᑦᑐᒥᒃ ᐃᒪᕐᒥᒃ ᐊᑐᖅᐸᖕᓂᕐᒥᓂᒃ. ᒪᓕᒃᑕᐅᓪᓗᑎᒃ ᑲᓇᑕᒧᑦ 
ᒪᓕᒐᐃᑦ, ᐃᖃᓇᐃᔭᕐᕕᒃᐳᑦ ᑐᓕᔭᐅᓯᒪᖕᒪᑦ ᐊᐅᓚᑦᑎᔨᐅᖃᑕᐅᓂᕐᒥᒃ ᓄᓇᕗᑦ ᑕᕆᐅᖏᑦᑐᓂᒃ 
ᐃᒪᖁᑎᖏᓐᓂᒃ ᐃᓚᒋᓪᓗᒋᑦ ᓄᓇᕗᒻᒥ ᐃᒪᐃᑦ ᐊᑐᖅᑕᐅᓂᖏᓐᓄᑦ ᑲᑎᒪᔨᖏᑦ. 

ᕿᒥᕐᕈᐊᖅᑕᐅᑦᑎᐊᓚᐅᖅᓱᑎᒃ, ᐃᖃᓇᐃᔭᕐᕕᒃᐳᑦ ᐃᑲᔪᖅᓱᐃᓕᖅᐳᑦ ᐋᕿᒋᐊᖅᑕᐅᖁᔨᓂᖏᓐᓄᑦ 
ᐆᒃᑐᕈᑎᖏᓐᓂᒃ. ᐊᒡᓃᑰ ᐄᒍᓪᑯᑦ ᓈᒪᔪᓂᒃ ᓴᕿᐅᒪᑎᑦᑎᓯᒪᖕᒪᑕ ᑕᐃᒃᑯᐊ ᐱᖓᔪᒋᔭᐅᔪᑦ ᑕᓯᐅᑉ 
ᐃᒪᖃᕐᓂᖏᑦ (ᐃᒥᖅᑕᕐᕕᐅᕙᖕᓂᐊᖅᑐᑦ) ᐱᒻᒪᕆᐊᓗᖕᒥᒃ ᐊᒃᑐᖅᑕᐅᓯᒪᔾᔮᖏᓂᖏᓐᓂᒃ 
ᑕᕆᐅᖑᖏᑦᑐᒥᒃ ᐃᒥᑕᕐᕕᐅᕙᖕᓂᖏᓐᓂᒃ, ᑕᐃᒃᑯᐊᓗ ᐊᒃᑕᑯᓕᐊᖑᕙᓪᓕᐊᓂᖏᑦ ᐅᔭᕋᕕᓃᑦ 
ᓯᖃᓕᑎᖅᑕᐅᓯᒪᓕᖅᑎᓪᓗᒋᑦ ᑯᕕᖅᑕᕐᕕᒃᓴᐃᑦ ᐃᓂᒃᓴᖅᑲᖅᑎᑕᐅᑦᑎᐊᕈᓐᓇᕐᓂᐊᖅᑐᑦ ᑕᐃᑲᓂ 
ᐅᔭᕋᖕᓂᒃ ᓯᖃᓕᑎᕆᕕᖓᓐᓂᒃ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᓐᓄᑦ ᐊᒃᑕᑯᐃᑦ 
ᓱᕈᖅᓯᒪᓕᖅᐸᓪᓕᐊᓂᖏᑦ ᐃᒪᐃᑦ ᑯᕕᔪᑦ. ᐋᒡᓃᑯ-ᐄᒍᓪᑯᑦ ᐱᓂᐊᕐᓂᖃᕋᒥᒃ ᑕᐃᒪᖓᑦ 
ᖃᐅᔨᓴᖅᐸᓪᓕᖏᓐᓇᖃᑦᑕᓚᖓᓂᖅ ᐱᖓᔪᐊᓐᓃᑦᑐᓂᒃ ᑕᓯᕐᒥᒃ ᐃᑎᔪᓂᖏᓐᓂᒃ ᐃᒪᖅ, 
ᐅᔾᔨᖅᑐᑦᑎᐊᕈᒪᓂᕐᒧᑦ ᓄᓇᓕᖕᓂ ᐃᒪᐃᑦ ᐊᑐᖅᑕᐅᕙᖕᓂᖏᑦ ᐆᒪᔪᖃᕐᕕᐅᕙᓐᓂᖏᓪᓗ 
ᐱᒻᒪᕆᐅᔪᒥᒃ ᐊᒃᑐᖅᑕᐅᓯᒪᓂᐊᖏᓐᓂᖏᓐᓂᒃ ᐱᓕᕆᐊᖑᕙᓪᓕᐊᖏᓐᓇᖅᑐᓄᑦ. ᐅᔾᔨᕆᔭᐅᓯᒪᕗᖅ 
ᖃᐅᔨᒪᔭᐅᓂᐊᖅᐳᖅ ᐊᖏᓂᖏᑦ ᑕᕆᐅᖏᑦᑐᑦ ᐃᒥᖅᑕᖅᑕᐅᕙᓪᓕᐊᔪᑦ ᐊᑐᖅᑕᐅᕙᓪᓕᐊᓂᖏᓪᓗ 
ᐱᓕᕆᐊᒃᓴᓄᑦ ᐅᖓᑖᓄᐊᖅᓯᒪᓕᕐᒪᑕ ᓚᐃᓴᓐᓯᑎᒍᑦ ᐱᔪᓐᓇᖅᑎᑕᐅᔪᓂᒃ, 
ᐊᑐᓕᐊᖅᑕᐃᓕᒪᐃᓐᓇᕋᓗᐊᖅᑎᓪᓗᒋᓪᓗᓐᓃᑦ, ᑕᐃᒪᖓᑦ ᐅᔭᕋᒃᑕᕆᐊᑯᑦ 
ᐊᐅᓚᑦᑎᒋᐊᓕᓚᐅᖅᑎᓪᓗᒋᑦ 2010-ᒥ. ᐋᕿᒋᐊᖅᑕᐅᔾᔪᑏᑦ ᐊᖏᖅᑕᐅᒍᑎᒃ, ᐋᒡᓃᑯ-ᐄᒍᓪᑯᑦ 
ᒪᓕᑦᑎᐊᕈᓐᓇᖅᓯᓂᐊᖅᑐᑦ ᓚᐃᓴᓐᓯᓂᒃ ᒪᓕᕆᔭᐅᑎᑕᐅᔪᓂᒃ ᐊᒻᒪᓗ 
ᖃᓄᐃᓕᖓᔭᕆᐊᖃᖅᑎᑕᐅᓂᖏᓐᓂᒃ.  

ᓴᕿᑕᐅᓚᐅᖅᑐᑦ ᑕᐃᒪᖓᑦ ᐊᒃᑑᐱᕆ 16-17, 2013-ᒥ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓄᑦ ᐱᓕᕆᐊᖑᓯᒪᓕᖅᑐᓂᒃ ᑲᑎᒪᑎᑦᑎᓂᖏᓐᓂᒃ ᐊᒻᒪᓗ 
ᓯᕗᓂᐊᒍᑦ ᐃᓄᓕᒫᓂᒃ ᓈᓚᒋᐊᖅᑐᕐᕕᒃᓴᖃᓚᐅᖏᓐᓂᖏᓐᓂᒃ ᑲᑎᒪᑎᑦᑎᕙᒌᕐᓂᖏᓐᓂᒃ 
(ᖃᒪᓂ’ᑐᐊᕐᒥ, ᓄᓇᕗᑦ) ᐊᒻᒪᓗ ᑕᐃᒪᖓᑦ ᐊᒡᓃᑯ-ᐄᒍᓪᑯᑦ ᓄᕕᐱᕆ 8, 2013-ᒥ ᐃᒪᕐᓂᒃ 
ᐊᑐᕈᓐᓇᕐᓂᕐᒥᑦ ᓚᐃᓴᓐᓯᒥᓂᒃ ᐊᑐᕐᓂᕐᒥᓄᑦ ᑲᑎᒪᑎᑦᑎᓪᓗᑎᒃ ᐃᓕᓐᓂᐊᖅᑎᑦᑎᓚᐅᕐᓂᖏᓐᓂᒃ 
(ᐅᖄᓘᑎᒃᑯᑦ ᑲᑎᒪᓗᑎᒃ, ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᑐᑦ ᓴᕿᑎᑕᐅᓚᐅᖅᑐᑦ 
ᐃᖃᓇᐃᔭᕐᕕᒃᑎᓐᓄᑦ ᓯᑎᐱᕆ 26, 2013-ᖑᑎᓪᓗᒍ, ᐱᓕᕆᐊᖑᐊᓂᒃᑐᑦ 

ᕿᒥᕐᕈᐊᖅᑕᐅᓂᖏᓐᓄᑦ ᑎᑎᕋᒃᑯᑦ ᐃᖃᐃᑎᑦᑎᒋᐊᕈᑕᐅᓪᓗᑎᒃ, ᑲᒪᒋᔭᐅᕌᓂᒃᓯᒪᑦᑎᐊᕐᒪᑕ. 
ᑕᐃᒃᑯᐊ ᐊᑐᓕᖁᔭᓕᐊᑦ ᑐᕌᖓᖏᒻᒪᑕ ᐊᖏᓂᖃᖅᑎᒋᓂᖏᓐᓄᑦ ᐆᒃᑑᕈᑎᒋᔭᖏᓐᓄᑦ, 
ᑐᑭᓕᐅᖅᑕᐅᓯᒪᑦᑎᐊᕐᓂᐊᖅᑐᑦ ᓴᕿᓐᓂᐊᕐᒥᔪᒃ ᓚᐃᓴᓐᓯᓂᒃ ᓄᑖᕈᕆᐊᕈᑎᒃᓴᖏᓐᓄᑦ 
ᐆᒃᑐᕈᑎᖏᓐᓂ. ᑕᐃᒃᑯᐊ ᐱᔾᔪᑎᖃᕐᒪᑕ ᐃᓗᓕᖃᕆᐊᖃᕐᓂᖏᓐᓂᒃ 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᐊᖅᑐᓂᒃ ᐅᓂᒃᑳᖅᑕᐅᑦᑎᐊᕆᐊᖃᖅᑐᓂᒃ ᖃᐅᔨᒪᔭᐅᑦᑎᐊᕐᓂᐊᕐᒪᑕ 
ᐊᒻᒪᓗ ᐱᑕᖃᕆᐊᖃᕐᓂᖏᓐᓂᒃ ᓚᐃᓴᓐᓯᓃᓐᓂᐊᖅᑐᑦ ᒪᓕᒐᕆᓂᐊᖅᑕᖏᑦ ᐊᒻᒪᓗ 
ᖃᓄᐃᓕᖓᔭᕆᐊᖃᕐᓂᐊᕐᓂᖏᑦ ᐅᖃᐅᓯᐅᕌᓂᒃᓯᒪᓗᑎᒃ ᓄᑖᕈᕆᐊᖅᑕᐅᓯᒪᓕᖅᑐᓂ 
ᐊᐅᓚᑦᑎᓂᕐᒧᑦ ᐸᕐᓇᐅᑎᓂ.  

ᐋᒡᓃᑯ-ᐄᒍᓪᑯᑦ ᑐᓂᓯᓯᒪᔭᕆᐊᖃᕐᓂᐊᖅᑐᑦ ᐱᑕᖃᕆᐊᖃᒻᒪᕆᒃᑐᓂᒃ ᒪᓕᒐᒃᓴᓂᒃ 
ᐊᑐᖅᑕᐅᓂᐊᖅᑐᓂᒃ ᐊᖏᒡᓕᒋᐊᑕᐅᓂᐊᖅᑐᓂᒃ ᖃᓄᑎᒋ ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᑕ 
ᐱᖓᔪᒋᔭᐅᔪᖅ ᑕᓯᐅᑉ ᐃᑎᓂᖏᑦ (ᑕᕿᑕᒫᒥᒃ ᐱᓇᓱᐊᕈᓯᑕᒫᕐᒧᑦ) ᐊᒻᒪᓗ ᕿᒥᕐᕈᐊᖅᑕᐅᓗᑎᒃ 
ᑕᓯᐅᑉ ᐃᒪᖓᓂᒃ ᓇᓕᒧᒌᖕᓂᖃᖅᑎᒋᓂᖏᑦ, ᐃᒪᐃᕈᑎᓗᐊᓕᕐᓂᕈᓂ. ᑕᒪᒃᑯᐊ ᐱᓕᕆᐊᖑᓂᖏᑦ 
ᐃᑲᔪᕐᓂᖃᕐᓂᐊᖅᑐᑦ ᑐᑭᓕᐅᑦᑎᐊᕈᓐᓇᕐᓂᕐᒧᑦ ᑕᕆᐅᖑᖏᑦᑐᒥᒃ ᐃᒪᕐᓂᒃ ᐊᑐᖅᐸᓪᓕᐊᓂᖏᑦ 
ᐊᒃᑐᐃᓂᖃᖅᐸᓪᓕᐊᓕᕐᒪᖔᑕ ᐱᖓᔪᒋᔭᐅᔪᒥ ᑕᓯᕐᒥᒃ ᐆᒻᒪᔪᖃᕐᓂᖏᓐᓂᒃ ᐊᒻᒪᓗ 
ᐱᕈᖅᑐᖃᕐᓂᖏᓐᓂᒃ. ᑕᒪᓐᓇ ᐃᓱᒪᓘᑕᐅᔪᖅ ᓴᕿᑎᑕᐅᓚᐅᖅᑐᖅ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᓂᖏᓐᓄᑦ ᑲᑎᒪᔨᓄᑦ ᑕᐃᔅᓱᒪᓂ ᐱᓕᕆᐊᖑᐊᓂᒃᑐᑦ ᑲᑎᒻᒪᐅᑕᐅᓂᖏᓐᓂ, ᐊᒻᒪᓗ 
ᖃᓗᐃᔨᐅᕈᑕᐅᒋᐊᒃᑲᓐᓂᕆᐊᖃᖅᓱᓂ. ᑐᑭᓯᓇᖅᓯᑦᑎᐊᕐᓂᖏᑦ ᓇᓗᓇᐃᖅᑕᐅᑦᑎᐊᓚᐅᕐᓗᑎᒃ, 
ᐱᑕᖃᕆᐊᖃᕐᓂᖏᑦ ᒪᓕᒐᒃᓴᐃᑦ ᐊᑐᓕᖅᑎᑕᐅᔭᕆᐊᖃᕐᓂᐊᖅᑐᑦ ᑕᐃᒃᓂᖓ ᐆᒃᑐᕈᑎᖏᓐᓂᒃ 
ᖃᐅᔨᓴᕈᓯᕆᓂᐊᖅᑕᖏᓐᓄᑦ ᐊᒻᒪᓗ ᐊᐅᓚᑦᑎᓂᕆᕙᖕᓂᐊᖅᑕᖏᓐᓄᑦ ᐸᕐᓇᐅᑎᓃᓪᓗᑎᒃ.  


